
Onyankopɔn somaa 
abɔfra baa w’abusua mu? 
Anigyesɛm! Wohwɛ a na 

Isak ne Rebeka ani
agye mmorosoɔ. 

Onyankopɔn
rebɛdom wɔn

ntaafoɔ. 



Mmɔfra no dii 
apereapereɛ wɔ 
Rebeka yafunu mu. 
Berɛ a ɔbɔɔ mpaeɛ 
no, Onyankopɔn 
see no sɛ ne mma 
baanu no bɛdi 
aman mmienu 
anim- na wɔn mu 
kumaa no bɛyɛ 
kɛseɛ.  Sɛdeɛ ɛteɛ 
dada no, na abakan 
na ɔyɛ kɛseɛ. Akyire 
yi wɔwoo mmɔfra no. 



Na ntaafoɔ no nsɛ. Na Esau a ɔyɛ panin no 
ho wɔ nwi na onyini bɛyɛɛ ɔbɔfoɔ a ɔnim de. 
Na Yakob honam yɛ trontrom, na na ɔpɛ fie 
nnwuma. Na wɔn agya, Isak dɔ Esau pa 
ara. Na maame no nso ani gye Yakob ho.



Da bi, na ɛkɔm de Esau. Ͻka kyerɛɛ Yakob sɛ, “Ma 
me aduane nni.” Yakob see no sɛ, “Tɔn wo panin ma 

me.”  Esau ammu Onyankopɔn
bɔ a ɔde hyɛɛ bakan no.

Ͻgyee Yakob
nhyehyɛeɛ no

too mu. Seesei
sɛ wɔn papa wu

a, Yakob na
ɔbɛda abusua

no ano. 



Anadwo bi, Onyankopɔn kasa kyerɛɛ Isak. “Meyɛ wo 
papa, Abraham Nyankopɔn. Meka wo ho. Mɛhyira 

w’asefoɔ.” Ɛwom sɛ na Isak som Onyankopɔn
deɛ, ne ba Esau waree ayerenom baanu

firii Hittifoɔ, nkurɔfoɔ a na wɔmfa
Onyankopɔn

ho mu. 



Isak bɔɔ akɔkora. Ͻka kyerɛɛ 
Esau sɛ, “mesrɛ wo, brɛ me nam 
mono. Na mɛhyira wo.” Na saa 
nhyira yi firi agya hɔ rekɔ abakan 
hɔ.  Esau yɛɛ ntɛm sɛ ɔrekɔ 
ahayɔ. Nanso na Rebeka ate. 
Na ɔpɛ sɛ wɔhyira Yakob mmom. 



Na Rebeka wɔ tirimupɔ 
bi. Berɛ a ɔreyɛ ntɛm 
anoa aduane a Isak ani 
gye ho no, Yakob hyɛɛ 
Esau atadeɛ, na ɔde 
aboa ho nwi duraa ne 
nsa ne ne kɔn mu. Na 
Isak ani so ayɛ no wisi 
wisi. Ebia wɔbɛtumi 
adaadaa no. 



Yakob de aduane no 
brɛɛ Isak. Isak kaa sɛ, 
“Wo nne sɛ Yakob, 
nanso wo nsa sɛ Esau.” 
Ͻdii aduane no wieeɛ no, 
Isak hyiraa ne ba a wabu 
nkotodwe wɔ n’anim no.



Yakob firii hɔ ara, 
Esau baa Isak nkyɛn.  
Ͻsee no sɛ, 
“W’aduane no nie.” 
Isak hunuu sɛ 
wɔadaadaa no. 
“Mentumi nsesa 
nhyira no,” ɔsuiɛ. Ͻtan 
hyɛɛ Esau akoma ma.  
Ͻyɛɛ n’adwene sɛ 
ɔbɛkum Yakob. 



Rebeka tee Esau ahunahuna 
no. Ͻsee Yakob sɛ, “Kɔ wo 
wɔfa fie kɔsi sɛ wo nua no 
werɛ bɛfiri deɛ woayɛ no.” Isak 
penee so sɛ Yakob nhwehwɛ 
yere mfiri ne maame abusua 
mu. Enti Yakob firii fie. 



Saa anadwo no, Yakob 
gyina pɛɛ baabi daeɛ 

a ɔde ɔboɔ na ɛyɛɛ sumiiɛ. 
Ebia na wayɛ ankonam, 
anaa ɔsuro. Nanso na 
ɔnyɛ ankonam. 
Onyankopɔn 
nam daeɛ 
nwanwasoɔ 
bi mu ne no 
kasaeɛ.



“MEYƐ W’AGYANOM NYANKOPϽN, 
ABRAHAM NE ISAK. MEKA WO HO. MEDE SAA 

ASASE YI BƐMA WO. WϽNAM W’ABUSUA SO 
BƐHYIRA ASASE SO MMUSUAKUO NYINAA.” 

Onyankopɔn kasa wieeɛ no, Yakob nyane 
firii ne nna mu. Ͻsuroeɛ.



Yakob wɔfa a wɔfrɛ no 
Laban gyee no. Na Yakob 
dɔ ne nua Rahel, na 
ɔsomee Laban mfeɛ nson 
sɛ anka ɔbɛtumi aware no. 

Nanso, anwummerɛ 
a wɔreyɛ no, Laban 
sisii Yakob. 



Yakob kaa sɛ, “Wei yɛ Lea, ɛnyɛ Rahel. Woadaadaa 
me.” Laban see no sɛ, “Ɛtwa sɛ wɔdi kan ware 
ɔbabaa panin no ansa. Seesei ware Rahel nso na 
sane som me mfeɛ nson.” Yakob tee 
aseɛ. Ɛbɛtumi aba sɛ ɔkaee sɛdeɛ 
ɔdaadaa Isak ne Esau no. 



Yakob woo mmammarima 
du-baako. Mfeɛ rekɔ anim 
no, ɔpɛɛ sɛ ɔsan de n’abusua 
kɔ Kanaan. Na n’awofoɔ wɔ 
hɔ. Saa ara nso na Esau a 
wasuae sɛ ɔbɛkum no no nso 
wɔ hɔ. Ɛhɔ yɛ? 



Da bi, Onyankopɔn ka 
kyerɛɛ no sɛ ɔnsan nkɔ 
n’akyi. Yakob boaboaa 
n’abusua ne n’ayɛmmoa 
ano siim sɛ wɔrekɔ fie. 



Akwantuo bi ni. Esau de 
mmarima ahannan bɛhyiaa 
Yakob! Nanso wanyɛ Yakob 
hwee. Ͻtuu mmirika 
kɔhyiaa Yakob, na 
ɔbamoo no. Yakob ne 
Esau bɛyɛɛ nnamfonom 
bio, na Yakob duruu fie 
asomdwoeɛ mu. 



Yakob Daadaafoɔ no

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Genesis 25-33

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

